
Аннотация 
Мақолада бугунги кунда чорвачилик, паррандачилик, балиқчиликда озуқа сифатида кенг кўламда 

фойдаланиб келинаётган омихта ем таркиби ва унинг рационини бойитишга қаратилган изланишлар 
устидаги тадқиқот натижалари келтирилган. Бундан ташқари, мувозанатлаштирилган гранулаланган 
омихта ем ишлаб чиқариш жараёнининг принципиал технологик схемаси келтирилган. 

Аннотация 
      В статье представлены результаты исследования, посвященного проблеме обогащения состава  
комбикормов, широко используемых сегодня в животноводстве, птицеводстве, рыбоводстве в качестве 
корма, а также рациона животных.Кроме того, представлена принципиальная технологическая схема 
процесса производства сбалансированных гранулированных комбикормов.   

Annotation 
This article presents the production process and experimental results enriched with bio-products, which are one 

of the processes aimed at enriching the composition of compound feed and its ration, which is widely used today as feed 
for livestock, poultry and fishery. 

Бугунги кунда чорва ҳайвонлари учун хом ашё базасини кенгайтириш, уларнинг озуқа 
рационини яхшилаш орқали инсонларнинг гўшт ва сут маҳсулотларига бўлган эҳтиёжини 
қондириш, шу билан бирга инсонларнинг озиқ-овқат маҳсулотлари ассортиментини кенгайтириш, 
уларнинг хавфсизлигини таъминлаш энг муҳим масалалардан бири бўлиб турибди.  

 Чорва ҳайвонларининг озуқа ем маҳсулотлари қаторида, озиқ-овқат саноатининг 
иккиламчи маҳсулотлари ва донли экинлар (пахта шроти, шелуха, макка, арпа кепак ва б.қ.) 
асосий ўринни эгаллайди. Йилдан йилга аҳоли сонининг ортиб бориши, унумли ер экин 
майдонларининг қисқариши ҳамда турли табиий ва техноген сабаблар чорва озуқаси хом ашё 
базасига ҳам салбий таъсир кўрсатмоқда. 

Мувозанатлаштирилган гранулаланган омихта ем ишлаб чиқаришда таркибида оқсилга 
бой бўлган ҳамда озиқ-овқат саноатининг иккиламчи маҳсулотларидан биотехнология усулда 
ишлов бериш орқали олинган хом ашё биомаҳсулотдан фойдаланиш омихта ем ишлаб 
чиқаришнинг тадқиқ қилиниши муҳим бўлган тармоқларидан бири саналади.  

Аргентинада гуруч кепаги  Aspergillus oryzae замбуруғи орқали бойитилганда таркибидаги 
замбуруғнинг биомасса ҳосил қилиши олинган омихта емнинг оқсил сақламини ва емнинг 
таркибида осон ҳазм бўлувчи целлюлатик ферментлар улушининг ҳам ортганлиги натижасида 
бройлер жўжалар озуқа рационига қўшиб боқиш синовдан ўтказилди [1]. 

Америка Қўшма Штатларининг тадқиқотчилари ўзида протеназа ферментини сақловчи 
Aspergillus niger замбуруғи ёрдамида сут оқсилли гидролизат олиш усулини таклиф қилишган [2]. 

Буюк Британиянинг Агрономия институти олимлари томонидан Gootrichum candidum 
ачитқиси ёрдамида пахта шротига ишлов бериш орқали таркибида оқсил миқдори юқори бўлган 
маҳсулот олинган [3]. 

В.А.Дементий, П.П. Раковский ва бошқалар томонидан Aspergillus ёки  Bacillus 
микроорганизмларининг маданийлаштирилган суюқлигидан ажратиб олинган протеаназа 
ферментининг сувли эритмаси ёрдамида шротга ишлов бериш орқали оқсилга бой бўлган 
маҳсулот олиш усули таклиф қилинган [4]. 

Бугунги кунда таркиби мувозанатлаштирилган, баланслаштирилган қўшимчалар билан 
бойитилган йирик ва майда шохли чорва ҳайвонлари, қуён ва паррандачилик ҳамда балиқчилик 
учун мўлжалланган кенг ассортиментдаги омихта емлари ишлаб чиқарилмоқда. 

Дунё миқёсида олиб борилган тадқиқотлардан келиб чиқиб айтиш мумкинки, 
микроорганизмларнинг керакли хусусиятларидан самарали фойдаланган ҳолда, истиқболли 
биотехнологияларни яратиш долзарб вазифа саналади. Биотехнология асосида пахта шроти 
таркибидаги госсипол моддасини деактивация қилиш ва таркиб жиҳатидан оқсилга бой бўлган 
таркиби мувозанатлаштирилган гранулаланган омихта ем ишлаб чиқариш рецептурасини ишлаб 
чиқиш натижасида республикамизнинг ем хашак базасини кенгайтириш имконини беради. 

Тўлиқ рационли омихта ем−бу, озиқ-овқат саноати маҳсулотларидан рационал 
фойдаланган ҳолда илмий асосланган таркиб билан бойитилган чорва ҳайвонлари учун озуқа 
ҳисобланади. 

Тўлиқ рационли омихта емдан фойдаланиш мақсадаларидан келиб чиққан ҳолда унинг 
таркибида мувозанатлаштирилган қўшимчалар, премикслардан иборат бўлади. Омихта ем 
таркибидаги бундай қўшимчалар чорва ҳайвонларининг кунлик эҳтиёжини қондириш билан 
бирга, озуқа рационида етишмаган озуқа моддаларини ҳам қоплаши учун мўлжалланган бўлиши 
талаб этилади. Баланслаштирилган қўшимчалар билан бойитилган озуқалар таркибига оқсил, 
минераллар ва витаминлар билан тўлдирилган тўлиқ рационли омихта емларни киритиш мумкин 
[7-9].  

Анъанавий омихта ем ишлаб чиқаришда фойдаланиладиган омихта ем хом ашёлари 
таркибини қисман ўзгартириш орқали омихта ем таркибидаги хом протеиннинг улушининг 
ўзгариши юзасидан тадқиқотлар олиб борилди. Тадқиқотлар учун таркибидаги хом ашёлари 
улуши турлича бўлган 4 та омихта ем намунаси танлаб олинди. Танлаб олинган омихта ем 
намуналари 1- жадвалда келтирилган. 

1-жадвал 
Тажриба учун олинган омихта ем намуналари 

№ Маҳсулотлар номланиши 
Омихта ем намуналари 

1 2 3 4 
1 Буғдой кепаги 20 30 40 50 
3 Пахта шроти 50 35 25 20 
2 Маккажўхори 15 15 15 15 
4 Пахта шелухаси 10 10 10 10 
5 Биомаҳсулот 5 10 10 5 
 Жами 100 100 100 100 
 
Жадвалдан кўриниб турибдики, 1-намуна буғдой кепагининг улуши 20%ни ташкил қилган 

бўлса, пахта шротининг улуши 50%ни, 2-намунада пахта шротининг улуши 35% ни ташкил қилган 
бўлса, биотехнологик усулда ишлов бериб олинган биомаҳсулотнинг улуши 10%га, буғдой 
кепагининг улуши ҳам биринчи намунага нисбатан 10%га ортганини кўришимиз мумкин. Тажриба 
учун олинган буғдой кепагининг улуши 20...50%га қадар ўзгартириб борилган бўлса, шунга мос 
равишда пахта шротининг улуши 50...20% га қадар камайтирилган, шу билан бирга, 
биотехнологик ишлов бериб олинган биомаҳсулотнинг улуши 5...10%гача оширилган [8,9]. 

Танлаб олинган намуналар таркиби таҳлил қилинганда, рецептура таркибидаги хом ашё 
нисбатларининг турлича ўзгариши  омихта ем таркибидаги хом протеин миқдорига таъсир 
кўрсатиши аниқланди. Тадқиқот натижалари қуйидаги 1-расмда келтирилган. 

1 расм. Намуналардаги хом протеин миқдорининг ўзгариши 

Тадқиқот натижаларини таклиф қилинган таркиб асосида таркиб жиҳатдан 
мувозанатлаштирилган гранулаланган омихта ем таркибидаги хом протеин миқдорини  1-
расмдан кўришимиз мумкинки, 1-намунада хом протеиннинг миқдори 24,32% ни,  2-намунада 
26,78% ни, 3-намунада 25,43% ни, 4-намунада эса 22,65% ни ташкил этди. Ушбу кўрсаткичлар 
омихта ем намуналари таркибига қўшилаётган рецептураларнинг % миқдори билан изоҳланади.  

1-намуна буғдой кепагининг улуши 20%ни ташкил қилган бўлса, пахта шротининг улуши 
50%ни, 2-намунада пахта шротининг улуши 35% ни ташкил қилган бўлса, биотехнологик усулда 
ишлов бериб олинган биомаҳсулотнинг улуши 10%га, буғдой кепагининг улуши ҳам биринчи 
намунага нисбатан 10%га ортганини кўришимиз мумкин. Мувозанатлаштирилган гранулаланган 
омихта ем таркибидаги пахта шроти миқдорининг 35%га қадар қисқартирилиши ҳамда 
биотехнологик усулда ишлов берилган биомаҳсулот улушининг 10%га ортиши олинган маҳсулот 
таркибидаги хом протеин миқдорининг 2,43%гача ортишига олиб келди. Шу билан бирга, 
таркибдаги пахта шроти миқдорини 20%га қадар камайтириш, бошқа турдаги хом ашёларнинг 
миқдорини кўпайтириш ва биомаҳсулотнинг улушини 5% миқдорида қўшиш таркибдаги хом 
протеин миқдорининг дастлабки 1-намунага нисбатан 1,67% гача камайиб кетишига олиб келди. 

Таркиби мувозанатлаштирилган гранулаланган омихта ем ишлаб чиқариш технологияси 
бир қатор технологик жиҳатдан мураккаб жараёнларни ўз ичига олади. Биомаҳсулот билан 
бойитилган гранулаланган омихта ем ишлаб чиқариш технологиясининг принципиал схемаси 2-
расмда келтирилган.  

 

 

Омихта ем аралашмасини тайёрлаш Биомаҳсулот тайёрлаш  

Омихта ем аралашмаси ва 

биомаҳсулотни аралаштириш 

Омихта ем аралашмасини гранулалаш (ўлчамлар бўйича) 

Гранулаланган омихта ем ва биомаҳсулот аралашмасини 

қуритиш  

(керакли намликка қадар) 

Мувозанатлаштирилган гранулаланган омихта ем  



Аниқ ва табиий фанлар 

  КИМЁ 
 

 52 2021/№5 
 

2-расм. Мувозанатлаштирилган гранулаланган омихта ем ишлаб чиқаришнинг принципиал 
схемаси 

Расмдан кўриниб турибдики, мувозанатлаштирилган гранулаланган омихта ем тайёрлаш 
қуйидаги асосий жараёнларни ўз ичига олади: 

- асосий хом ашёларни ишлаб чиқаришга тайёрлаш; 
- сут кислотали ачитиш ёки нонвойлик ачитқилари ёрдамида биомаҳсулот тайёрлаш; 
- тайёрланган омихта ем аралашмасини гранулалаш қилиш; 
- тайёрланган гранулаланган омихта емни керакли намликка қадар қуритиш. 
Биомаҳсулот билан бойитилган мувозанатлаштирилган гранулаланган омихта ем 

таркибидаги намликнинг ўзгариши муҳим ахамиятга эга бўлиб, таркибидаги намликнинг 
меъёрдан ортиб кетиши тайёр маҳсулот сифатининг тез бузилишига олиб келади [5]. Таркибдаги 
намликни критик чегаравий намликка қадар камайтириш мақсадида, қуритишнинг турли 
технологияларидан кенг тарқалган, таркибдаги намликни камайтиришда турли иссиқлик 
агентларидан, хусусан, ИҚ, ЎЮЧ каби нурлардан ҳам кенг фойдаланилади [10,11]. Шу билан 
бирга, омихта ем намлигининг камайтирилишида грануланинг ўлчамлари ҳам муҳим аҳамият 
касб этади. Биомаҳсулот қўшиб тайёрланган омихта ем бир вақтнинг ўзида гранулаланмаган 
ҳолда, сочма ҳолида ҳам реализация қилиниши мумкин [6]. 

Олиб борилган тадқиқот натижаларидан хулоса қилиб шуни айтиш мумкинки, таркиб 
жиҳатидан мувозанатлаштирилган гранулаланган омихта ем ишлаб чиқаришда пахта шроти 
миқдорини 10-15% қадар камайтириш ва унинг ўрнига биотехнологик жиҳатдан ишлов берилган 
биомаҳсулот улушини 5-10%га қўшиш орқали, тайёр маҳсулот таркибидаги хом протеин 
миқдорини  2-2,5%га қадар кўпайтиришга эришиш мумкинлиги ўрганилди.  

